
Prosiect Peilot Datblygu Dealltwriaeth o Hawliau Anabledd mewn Ysgolion y Cwricwlwm Cymreig
Mae Llywodraeth Cymru wedi ymrwymo’n llwyr i’r egwyddorion a’r arferion sydd wedi’u hymgorffori yng Nghonfensiwn y Cenhedloedd Unedig ar Hawliau Pobl Anabl (UNCRPD).  Mae'r Confensiwn yn ei gwneud yn ofynnol i wledydd llofnodol amddiffyn yr hawliau hyn a monitro cynnydd.  Mae Llywodraeth Cymru yn awyddus i hyrwyddo’r Confensiwn – i helpu i sicrhau bod pobl anabl yn mwynhau’r holl hawliau dynol yn llawn a chyfartal.
Gan weithio gyda Richard Rieser, mae Anabledd Cymru wedi’i gomisiynu gan Lywodraeth Cymru i gynhyrchu a threialu syniadau a gweithgareddau cwricwlwm ar anabledd a’r UNCRPD i’w cyflwyno yng Nghyfnodau Allweddol 1, 2, a 3.  Bydd y syniadau cwricwlwm hyn yn drawsgwricwlaidd, gan ategu’r diwygiadau newydd: Perthnasoedd, Rhywioldeb a Chrefydd, Gwerthoedd a Moeseg.  Bydd y syniadau cwricwlwm hyn yn croestorri’r 6 Maes: Y Celfyddydau mynegiannol, Iechyd a lles, Y Dyniaethau, Ieithoedd, llythrennedd a chyfathrebu, Mathemateg a rhifedd, Gwyddoniaeth a thechnoleg a Thechnoleg Gwybodaeth a Mynediad.
Helpwch ni gyda'r peilot hwn drwy gytuno i gymryd rhan!
Rydym yn gofyn i ysgolion cynradd ac uwchradd roi cynnig ar ein deunyddiau newydd.
Bydd y Peilot yn cynhyrchu ac yn treialu
A. cyfres o adnoddau hygyrch ar yr UNCRDP, gan gynnwys:
1) Deunyddiau hyfforddi ar gyfer darparwyr addysg. Mae hyn yn cynnwys pecyn hyfforddi athrawon a fydd yn cyflwyno darparwyr i’r UNCRDP.
2) Darparu gwybodaeth am gysyniadau allweddol yn ymwneud â hawliau anabledd a chydraddoldeb a sut y gellir eu cymhwyso o fewn y cwricwlwm a gosodiadau addysg ehangach. Cynnwys dolenni i adnoddau a sefydliadau perthnasol a allai ddarparu rhagor o wybodaeth a chymorth.
3) Dyfeisio gweithgareddau i gefnogi cynlluniau addysgu a chyflwyno gwersi, sy'n briodol i wahanol grwpiau oedran a thestunau'r cwricwlwm. 
B. Datblygu cyfres o ddeunyddiau hygyrch i godi ymwybyddiaeth o’r Confensiwn ar gyfer plant a phobl ifanc, gan gynnwys:
1) Deunyddiau ar-lein/argraffedig sy’n briodol o ran oedran gan gynnwys posteri yn esbonio'r Confensiwn.
2) Dyfeisio syniadau bwrdd stori i'w cynhyrchu gan fideograffydd.
3) Cynhyrchu syniadau am weithgareddau a fyddai'n addas ar gyfer gwahanol grwpiau oedran a thestunau'r cwricwlwm. 
4) Ffeithlenni.
Cynhelir y peilot ym mis Mai/Mehefin eleni.  Bydd yr ysgolion sy’n cymryd rhan yn derbyn llawlyfr hyfforddi staff, gweithgareddau cyflwyniadau a gwersi a deunyddiau eraill i’w profi yn y Gymraeg a’r Saesneg.  Drwy gymryd rhan yn y cynllun peilot hwn, byddwch chi a’ch ysgol yn helpu i lunio’r gwaith hwn yn uniongyrchol, gan gynorthwyo Llywodraeth Cymru i gynhyrchu’r cwricwlwm hollbwysig hwn sydd ar flaen y gad a fydd yn cael ei gyflwyno ar draws ysgolion Cymru yn yr Hydref.

Cyfranogiad Os hoffech gymryd rhan neu os oes gennych gwestiynau am y prosiect, anfonwch e-bost at Richard Rieser rlrieser@gmail.com neu ffoniwch fi ar 07715 420727.

